К ОПУБЛИКОВАНИЮ
КОМИ РЕСПУБЛИКАСА ЮРАЛЫСЬЛӦН
ИНДӦД
«Коми Республикаса торъя канму чинъясын уджалысь йӧзлы 
канму гарантияяс йылысь» Коми Республикаса Оланпаслысь 7 статья збыльмӧдан мераяс йылысь» Коми Республикаса Юралысьлӧн 
2006 во ӧшым тӧлысь 20 лунся 145 №-а Индӧдӧ 
вежсьӧмъяс пыртӧм йылысь
Шуа:
1. Пыртны «Коми Республикаса торъя канму чинъясын уджалысь йӧзлы канму гарантияяс йылысь» Коми Республикаса Оланпаслысь 7 статья збыльмӧдан мераяс йылысь» Коми Республикаса Юралысьлӧн 2006 во ӧшым тӧлысь 20 лунся 145 №-а Индӧдӧ вежсьӧмъяс содтӧдын индӧм лыддьӧг серти.
2. Тайӧ Индӧдыс вынсялӧ сійӧс официальнӧя йӧзӧдан лун бӧрын дас лун кольӧм мысти да паськалӧ 2022 вося кӧч тӧлысь 30 лунсянь артмӧм инӧда йитӧдъяс вылӧ.
Коми Республикаса Юралысь                                                                 В. Уйба
Сыктывкар
2024 вося ода-кора тӧлысь 4 лун
46 №
Коми Республикаса Юралысьлӧн
2024 во ода-кора тӧлысь 4 лунся 46 №-а Индӧд дорӧ 
СОДТӦД
«Коми Республикаса торъя канму чинъясын уджалысь йӧзлы канму гарантияяс йылысь» Коми Республикаса Оланпаслысь 7 статья збыльмӧдан мераяс йылысь» Коми Республикаса Юралысьлӧн 2006 во ӧшым тӧлысь 
20 лунся 145 №-а Индӧдӧ пыртӧм вежсьӧмъяслӧн
ЛЫДДЬӦГ
«Коми Республикаса торъя канму чинъясын уджалысь йӧзлы канму гарантияяс йылысь» Коми Республикаса Оланпаслысь 7 статья збыльмӧдан мераяс йылысь» Коми Республикаса Юралысьлӧн 2006 во ӧшым тӧлысь  20 лунся 145 №-а Индӧдын:
Коми Республикаса канму чинын уджавлӧм мортлы уна во уджалӧмысь пенсияла шыӧдчан, сійӧс индан да мынтан пӧрадок йылысь положениеын, мый вынсьӧдӧма Индӧдӧн (1 №-а содтӧд):
1) 2 пунктын:
а) 7 пунктулын «меставывса асвеськӧдлан органъясын бӧрйӧм чинъясын» кывъяс вежны «муниципальнӧй чинъясын» кывъясӧн;
б) 9 пунктулын «уджалан периодъяс пырттӧг.» кывъяс вежны «уджалан периодъяс пырттӧг;» кывъясӧн;
в) содтыны татшӧм сюрӧса 10 да 11 пунктувъяс:
«10) канму органъясын да меставывса асвеськӧдлан органъясын, кутшӧмъясӧс артмӧдӧма Украинаса ССР-лӧн Оланподув, Донецкӧй Народнӧй Республика, Луганскӧй Народнӧй Республика, Запорожскӧй обласьт да Херсонскӧй обласьт мутасъясын уджалысь нормативнӧй инӧда актъяс серти, юрнуӧдысьяслӧн, специалистъяслӧн чинъясын, а сідзжӧ бӧрйӧм чинъясын, кӧні уджалӧны пырся (штатнӧй) подув вылын, кӧні 1992 вося тӧвшӧр тӧлысь 1 лунсянь 1993 вося ӧшым тӧлысь 31 лунӧдз уджалісны Россия Федерацияса граждана, кодъяс босьтісны Россия Федерацияса гражданствосӧ 2014 вося ода-кора тӧлысь 11 лунсянь 2022 вося урасьӧм тӧлысь 23 лунӧдз да тайӧ периодӧ пыр олісны Донецкӧй Народнӧй Республика либӧ Луганскӧй Народнӧй Республика мутасын пыр олан кадколаст вылӧ видзӧдтӧг, да Россия Федерацияса граждана, кодъяс водзджык вӧліны Украинаса гражданствоын да кодъяс босьтісны Россия Федерацияса гражданствосӧ 2022 вося урасьӧм тӧлысь 24 лунсянь заводитӧмӧн;
11) чинъясын, кӧні тайӧ юкӧнса 10 пунктын индӧм Россия Федерацияса граждана уджалӧны 1994 вося тӧвшӧр тӧлысь 1 лунсянь канму либӧ муниципальнӧй чинъясын уджалан, Россия Федерацияса канму служба либӧ Россия Федерацияын муниципальнӧй служба вылӧ пыран лунӧдз Донецкӧй Народнӧй Республикаса, Луганскӧй Народнӧй Республикаса оланпастэчас, Запорожскӧй обласьтса да Херсонскӧй обласьтса нормативнӧй инӧда актъяс либӧ Украинаса оланпастэчас серти (воинскӧй да мукӧд формированиеын служитан периодъяс кындзи, кутшӧмъясӧс Россия Федерацияса оланпастэчас серти шуӧма террористическӧйясӧн, организацияясӧ ас кӧсйӧм серти пыран периодъяс кындзи, кутшӧмъясӧс Россия Федерацияса оланпастэчас серти шуӧма экстремистскӧйясӧн, Донецкӧй Народнӧй Республикалы, Луганскӧй Народнӧй Республикалы да налӧн олысьяслы паныд инӧдлы лӧсявтӧм вӧчӧмторъясын участвуйтан периодъяс, Россия Федерациялы паныд Украинаса вооружённӧй вынъясын да мукӧд формированиеын боевӧй тышъясын участвуйтан периодъяс кындзи), на лыдын:
а) депутатъяслӧн чинъясын, кӧні уджалісны пырся (штатнӧй) подув вылын;
б) чинъясын, кутшӧмъяс серти сетлісны канму служащӧйяслысь чинъяс (рангъяс);
в) ёрдысьяслӧн чинъясын;
г) чинъясын, кутшӧмъяс серти сетлісны дипломатическӧй рангъяс;
д) чинъясын, кутшӧмъяс серти сетлісны прокуратураса уджалысьяслысь класснӧй чинъяс;
е) чинъясын, кутшӧмъяс серти сетлісны воинскӧй да торъя нимъяс;
ж) меставывса асвеськӧдлан органъясын чинъясын, кутшӧмъяс серти сетлісны чинъяс (рангъяс);
з) Донецкӧй Народнӧй Республикаса да Луганскӧй Народнӧй Республикаса канму чинъясын;
и) Запорожскӧй обласьтса да Херсонскӧй обласьтса военно- гражданскӧй администрацияясын чинъясын, кутшӧмъясӧс пыртӧма тайӧ органъяслысь уджмогъяссӧ збыльмӧдӧм могысь;
к) публичнӧй власьт органъясын мукӧд чинын, кодъяс уджалісны Донецкӧй Народнӧй Республикаса, Луганскӧй Народнӧй Республикаса оланпастэчас, Запорожскӧй обласьтса да Херсонскӧй обласьтса нормативнӧй инӧда актъяс либӧ Украинаса оланпастэчас серти, кутшӧмъясӧс пыртӧма тайӧ органъяслысь уджмогъяссӧ збыльмӧдӧм могысь.».
2) 3 пунктын:
а) 4 пунктув гижны тадзи:
«4) муниципальнӧй чинъяссӧ, муниципальнӧй служба чинъяссӧ индӧны Россия Федерацияса субъектъяслӧн оланпасъяс либӧ мукӧд нормативнӧй акт да муниципальнӧй юкӧнъяслӧн подувпуктасъяс серти;»;
б) содтыны татшӧм сюрӧса 5 пунктув:
«5) тайӧ Положениелӧн 2 пунктса 10 да 11 пунктувъясӧн урчитӧм юрнуӧдысьяслысь да специалистъяслысь чинъяссӧ индӧны Донецкӧй Народнӧй Республикаса, Луганскӧй Народнӧй Республикаса оланпастэчас, Запорожскӧй обласьтса, Херсонскӧй обласьтса нормативнӧй инӧда актъяс либӧ Украинаса оланпастэчас серти.».
